
 

INFOLÕÕSTAŽ RAAJJREÂUGGLAID

Domm Lääʹddjânnmest, tuâjj Ruõcc- 
jânnmest leʹbe Taarrjânnmest
Raajjreâugglaž lij ooumaž, kååʹtt reâugg jânnmest, koʹst son ij jäälast.   
Nuuʹbb jânnmest tuâj tuejjummuš vaaikat Kela tuärjjõõzzid da vuõiggâd-
vuõđ vuäǯǯad puõccihååid, håʹt-i jälstak Lääʹddjânnmest. 

Muuʹšt täid
• Iʹlmmet Kelaaʹje, ǥu alttääk tuâj Ruõccjânnmest da Taarrjânnmest. Tueʹjjed iʹlmmtõs MuuKelast leʹbe 

lomaakkin Y38 sms.

• Ålggjânnmest tuâj tuejjummuž vaaikat tõõzz, mâid Kela tuärjjõõzzid vuäitak vuäǯǯad.

• Tuʹst lij vuõiggâdvuõtt nuʹt tuâjj-jânnmest ǥu Lääʹddjânnmest – ooʒʒ Kelast håiddvuõiggâdvuõđ.

Päärnažlââʹss da puärrsipeiʹvvtieʹǧǧ
Puärrsipeiʹvvtieʹǧǧ määuʹset täujja tuâjj-jânnam vuâkkõõzzi meâldlânji. Ooʒʒ puärrsitieʹǧǧ reâuggamjânnmest.    

Päärnažlââʹzz määuʹset vuõss-sâjjsânji tõn jânnmest, koʹst päärna huõlteeʹjj reâugg. Ooʒʒ päärnažlââʹzz 
reâuggamjânnmest. 

Jõs päärna huõlteeʹj reâugga jeeʹres jânnmin, päärnažlââʹzz mähssmõõžžâst vaʹsttad vuõss-sâjjsânji päärna 
jälstemjânnam. Ooʒʒ näkam määinast päärnažlââʹzz päärna jälstemjânnmest.   

https://www.kela.fi/benefit-forms/Y38sms.pdf


Puõccihåidd tuâjj-jânnmest da Lääʹddjânnmest
Tuʹst lij vuõiggâdvuõtt taarbšem puõccihoiddu nuʹt tuâjj-jânnmest ǥu Lääʹddjânnmest. Vuäǯǯak hååid pääiklaž 
äʹššneǩmääus hõõʹddin.

Mâid tuʹst âlgg tuejjeed
Ooʒʒ Kelast håiddvuõiggâdvuõđ. Tueʹjjed ooccmõõžž MuuKelast leʹbe lomaakkin SV140sms.

Kela miõttâm Tuõđštõõzzin vuõiggâdvuõđâst håiddouddõõzzid Lääʹddjânnmest

• vuäǯǯak hååid õõlmâs tiõrvâsvuõtthuâlast äʹššneǩmääus hõõʹddin
• vuäitak vuäǯǯad koʹrvvõõzzid tiõttum privaatt tiõrvâsvuõđhuâl kuulin, taalkâsvuästtõõzzin da puõccmõõžž 

håiddam diõtt tuejjuum maaʹtǩin.
Euroopplaž puõccihåiddkoort meâtt tuâjj-jânnmad veʹrǧǧneǩ. Jiõk vueiʹt ââʹnned Kela-koort Lääʹddjânnmest.

Jõs pääccak reâuǥteʹmmen
Jõs jälstak Lääʹddjânnmest da leäk raajjtuâjliʹžžen Ruõccjânnmest leʹbe Taarrjânnmest da pääccak 
reâuǥteʹmmen, Iʹlmmtõõđ reâuǥteʹmes tuâjjooccjen Lääʹddjânnmest da ooʒʒ reâuǥteʹmesvuõttouddõõzz juʹna 
lääʹdd tuâjteʹmesvuõttkääšnest leʹbe Kelast.

Jõs tuu luämmâʹtted, Iʹlmmtõõđ reâuǥteʹmes tuâjjooccjen tuâjj-jânnmest da ooʒʒ tuâjteʹmesvuõttouddõõzz 
tuâjj-jânnmest.

Šiõǥǥ tieʹtted
Meeraikõskksaž vuõʹjjin ooccmõõžži ǩiõttʼtõõllmõš vuäitt peʹštted takai kuuʹǩǩben.

Loo  lââ zzǥǥ ʹ
• kela.fi/ laaddjannmest-alggjannmid
• kela.fi/raajjtuajjla
• kela.fi/paarnazlaass
• kela.fi/tyottomyystuki-ulkomaille-tai-suomessa (lääddas)
• kela.fi/kasittelyajat (lääddas)
• kela.fi/sairaanhoito-kansainvalisissa-tilanteissa (lääddas) 
• EU-terveydenhoito.fi (lääddas)
• Teâđ Tâʹvvjânnmi sosiaalstaanâst: infopohjola.fi (lääddas)

https://www.kela.fi/benefit-forms/SV140sms.pdf
https://www.kela.fi/laaddjannmest-alggjannmid
https://www.kela.fi/raajjtuajjla
https://www.kela.fi/paarnazlaass
https://www.kela.fi/tyottomyystuki-ulkomaille-tai-suomessa
https://www.kela.fi/kasittelyajat
https://www.kela.fi/sairaanhoito-kansainvalisissa-tilanteissa
https://www.EU-terveydenhoito.fi
https://www.infopohjola.fi



